
§ 37 naapertorlugu aalisarneq pillugu apeqqummut nr. 182-2025-imut akissut 

lnatsisartut suleriaasianni § 37-mi imm. 1 naapertorlugu Naalakkersuisunut 
paggatassiilluni aalisarnermut tunngasumik apeqquteqarputit. Apeqqut 
suliassaqarfigisannit akineqartussanngorlugu innersuunneqarpoq. 

1. Uummannap eqqaani umiatsiaararsorluni aalisartut ukiup 
sinneranut isertitaqanngitsutut inissisimatinneqannginnissaat 
pillugu Naalakkersuisut qanoq piviusunngortitsiniarpat, maanna 
pisassiissutit aalisarneqareerpata? 

Ad 1) Naalakkersuisut ullormi 24. oktober pisassanik naleqqussaapput 
taamaasilluni Upernavimmi paggatassiissutitut pisassanik 150 tonsinik 
Uummannami aalisarneqartussanngorlugit nuutsisoqarluni. 

2. Naalakkersuisut ilassutitut 
agguaassisoqarnissaanik, 
piffissap 

pisassiissutinit atorneqanngitsunit 
imaluunniit pissutsit iluarsiniarlugit 

ilaani 
millisitsinissamik eqqarsaateqarpat? 

2-mut) Apeqqut 1 takuuk. 

3. Sinerissap qanittuani aalisarnermi pisassiisutinik 
pilersaarusiortarnerup aalisarnermi pissutsinik piviusunik 
aalisartullu ukioq kaajallallugu aningaasaqarsinnaanerannik 
pitsaanerusumik ersersitsinissaa anguniarlugu Naalakkersuisut 
qanoq siumut ingerlassappat? 

Ad 3) Aqutsiveqarfik 47-mi Qeqertarsuup Tunuani, Uummannami Upernavimmilu 
PNNP-imik pinngitsaaliissutaanngitsumik atuutsilersitsinerit malitsigisaanik 
PNNP-imik aammalu paggatassiilluni pisassat ukiumiit ukiumut pisassanik 
allannguisarnermik kinguneqartussaavoq PNNP-imut nammineq kajumissuseq 
malillugu ikaarsaariarnissamut periarfissap periarfissaajunnaarnissaata 
tungaanut, tassalu pisassanit tamarmiusunit paggatissiissutitut pisassat 6%-

iinanngorpata. Tamatuma malitsigisaanik aalisariaatsit marluusut akornanni 
pisassanik ukiukkartumik naleqqussaasoqartassaaq. Tamanna aatsaat PNNP­
imut ikaarsaariarsinnaanissamut periarfissaritaasoq naappat pisinnaassaaq. 
Tamassuma 2026-imi januarip ingerlanerani pinissaa naatsorsuutigineqarpoq. 

lnussiarnersumik inuulluaqqusillunga 

